
Предметти түзүүдө бирдиктүү педагогикалык про-

цессти изилдөөгө арналган система-структуралык жана 

мазмундук иш-аракеттик мамилелер колдонулду. Система-

структуралык мамиле билимдердин мазмунун система 

катары кароого, байланыштарды аныктоого жардам бе-

рет. Мында бардык методикалык категориялар окутуунун 

билим берүүчүлүк, тарбия берүүчүлүк жана өнүктүрүү-

чүлүк кызматтарынын позициясында каралат. Мазмундук 

иш аракеттик мамиледе окуу жана окутуу процесси муга-

лим менен окуучунун бирдиктүү иш  аракети катары кара-

лат. Химиялык билим берүү адамдын күндөлүк турмушунда 

химиялык билимдерди пайдалануусунун жалпы мадания-

тын ачып берет. Химияны окутуу процессинде инсандын 

өнүгүүсүн, коомго жана жаратылышка болгон жоопкер-

чиликтүү мамилесин, чыгармачылык иш аракетин калып-

тандырат. Учурда химиянын мааниси актуалдуу экология-

лык проблеманы чечүү, адамдардын жашоо деңгээли кур-

чап турган чөйрөнүн абалына жараша  болоору окуучулар-

дын ан сезиминде калыптандырылат. Бул мазмундук тил-

кенин жогорудагыдай материалдары аркылуу окуучунун  

жүрүм-турумун, ой жугүртүү маданиятын  калыптан-

дырат жана  окуучуну өзүнүн ден соолугуна кам көрүүгө 

тарбиялайт. 

Негизги сөздөр: химия предмети, билим берүү, пред-

меттик стандарт, модернизациялоо, мазмундук тилке,  

компетенттик  мамиле, натыйжа, окутуу, мазмундук иш-

мердүүлүк, сапат. 

При составлении были использованы системно-

структурный подход содержательного процесса, необхо-

димые для обеспечения единого педагогического процесса. 

Системно-структурный подход помогает рассмотреть 

содержание знания как систему, помогает определить 

связи. Здесь все методические категории рассмотрены с 

позиций образовательных, воспитательных и развивающих 

функций. В отношении содержательно деятельностного 

подхода учёба и учебный процесс будут рассмотрены как 

единая совместная работа взаимодействия учителя и уче-

ника. Химическое образование расскрывает человеку об-

щую культуру применения в повседневной жизни химиче-

ских знаний. В учебном процессе обеспечивается развитие  

личности, формируется ответственное отношение к об-

ществу, к природе и творческой  деятельности. В сознании 

учащихся формируются понятия о значении  химии в реше-

нии экологических  проблем,  о  жизненном  уровне,  завися-

щем от окружающей среды. С помощью учебных материа-

лов данной содержательной линии  формируется  поведе-

ние  и  культура мышления учащихся,  воспитывается пра-

вильное  отношение к своему  здоровью. 

Ключевые слова: предмет химия, образование, пред-

метный стандарт, модернизация, содержание, компетен-

тностный подход, результат, обучение, содержательная 

деятельность, качество. 

When compiling, the system-structural approach of the 

content process was used, necessary to ensure a unified peda-

gogical process. The system-structural approach helps to consi-

der the content of knowledge as a system, helps to determine 

connections. Here, all methodological categories are conside-

red from the standpoint of educational, upbringing and develop-

mental functions. With regard to the content-based activity ap-

proach, study and the educational process will be considered as 

a single joint work of interaction between a teacher and a stu-

dent. Chemical education reveals to a person a general culture 

of applying chemical knowledge in everyday life. In the educa-

tional process, personal development is ensured, a responsible 

attitude towards society, towards nature and creative activity is 

formed. In the minds of students, concepts are formed about the 

importance of chemistry in solving environmental problems, 

about the standard of living that depends on the environment. 

With the help of teaching materials of this content line, the beha-

vior and culture of thinking of students is formed, the correct 

attitude towards their health is brought up. 

Key words: subject chemistry, education, subject standard, 

modernization, content, competence approach, result, training, 

content activity, quality.  

Бүгүнкү күндө табигый-математикалык пред-

меттерди мектепте окутуунун сапатын жогорулатуу 

керек, ал үчүн бул предметтерди окутуунун мазмунун 

модернизациялоо маселеси өзгөчө актуалдуу. 

Табигый  илимдердин артыкчылыктуу милдет-

тери болуп химия, биология, география, физика сыяк-

туу  предметтерин окутуу мектеп окуучуларын өнүк-

түрүүнүн, тарбиялоонун жана негизги компетенттүү-

лүктѳрдү өздөштүрүүнүн каражаты кызмат кылуу мо-

делине өтүү эсептелет. Учурда табигый илимдерин 

модернизациялоодо мугалимдин инсандык сапатына 

өзгөчө көңүл бурууну, анын кесиптик ишинин негиз-

ги ишмердүүлүктѳрүн кайра карап чыгууну талап кы-

лууда. 

Мугалимдин кесиптик ишмердүүлүгү – бул адам 

баласынын иш-аракетинин өзгөчө түрү б.а. окуучуну 

инсан катары ар кандай кырдаалда пайда болгон кѳй-

гѳйлѳрдү чече ала турган компетенттүүлүктѳрдү ка-

лыптандыруу [6].  

Биринчиден, химия мугалиминин иш-аракети-

нин негизги компоненти - окуучулардын ишмердүү-

лүгүн аң сезимдүү  башкаруу  менен,  окутуу процес-

синде  коюлган максаттарга жетүү – бул кесипке мү-

нөздүү болгон  инсандык өз ара  мамилелердин ишке 

ашышын камсыздайт. Мугалимдин ишинин конкрет-

түү өзгөчөлүгү - бул мета- ишмердүүлүк б.а. бир эле 

учурда бир нече иш-аракеттерди башкаруу. Мында 

мугалимдин милдети – окуучуну ѳзүнүн ишмердүү-

лүгүнүн субъектиси катары жетектөө, анын ички дүй-

нөсүн калыптандыруу өмүр бою көйгөйлөрдү өз ал-

дынча чечүүгө мүмкүндүк берген билим, ишеним, 

иш-аракеттер менен камсыз кылууну ишке ашыруу 

болуп саналат [2]. 

Экинчи жагынан, педагогикалык ишмердүүлүк 

бул ар кандай педагогикалык маселелерди чечүү про-

цесси. Ошол эле учурда, алардын ичинен эң башкысы 

- жаш муундарды эмгекке жана ар кандай коомдук 

иш-чараларга катышуунун түрлөрүнө даярдоо про-

цессинде инсан катары өнүгүүсү үчүн шарттарды 

түзүү. Педагогикалык ишмердүүлүктү жүргүзүү про-

цессинде мугалим бир эле учурда окуучуларга билим-

ди түздөн-түз берүү менен, окутуунун  интерактивдүү 

методдорун жана каражаттарын иштеп чыгуу, аларды 

окутуу процессине киргизүү менен алектенген мето-

дист, ошол эле учурда педагогикалык маселелерди 

жана аларды чечүү жолдорун талдаган изилдөөчү ка-

тары кызмат кылат.  

Заманбап мугалимге ийкемдүүлүк жана стан-

дарттуу эмес ой жүгүртүү, жашоо шарттарындагы тез 

өзгөрүүлөргө ылайыкташуу мүмкүнчүлүгү керек. 

Бул жогорку деңгээлдеги кесиптик компетент-

түүлүктүн, өнүккөн кесиптик жөндөмдөрдүн шартын-

да гана ишке ашат. 

Химия мугалиминин кесиптик компетенттүүлү-

гүн химия боюнча билим берүү процессин натыйжа-

луу ишке ашырууга мүмкүндүк берген билимдердин, 

билгичтиктердин жана көндүмдөрдүн жыйындысы 

камсыз кылат. Ал эми оперативдик компетенттүүлүк 

болсо, мугалимдин татаал кесиптик тапшырмаларды 

аткаруунун эң натыйжалуу ыкмасына мүмкүндүк бер-

ген ишмердүүлүк, б.а. инструменталдык кѳндүмдө-

рүн камсыз кылат. Жалпы маданий компетенттүүлүк 

мугалимдин инсандыгын өнүктүрүүгө багытталат жа-

на анын коомдогу жана билим берүү мейкиндигинде 

ордун аныктайт [2]. 

Ушул көз карашта химия предмети боюнча 

стандарт, окуу программалары иштелип чыкты. Мам-

лекеттик билим берүү стандартына ылайык, химия 

боюнча предметтик стандарты жана окуу пландарын 

кайрадан иштеп чыгуунун талабы аткарылды. Жаңы 

муундагы окуу-методикалык комплекстер жазылуу 

зарылдыгы белгиленүүдө. Химия предметтинин стан-

дарттык структурасы, мазмуну жана аларга коюлуучу 

талаптар такталды б.а. окутууну турмуш менен бекем 

байланышта жүргүзүүнү камсыз кылуу милдети 

аныкталды.  

Химия предмети боюнча окутуунун мазмундук 

жаңыланышы төмөндөгүлөргө негизделди [1]. 

 

 

Билим берүүнүн мазмунун жаңылоо 

Билим берүүдө окутуунун 

сапатынын жеткиликтүүлүгүн 

камсыздоо 

Компетенттүүлүккө негизделген 

окутуу билиминин жаңы 

мазмунун түзүү 

 

Билим берүү сапатын 

аныктаган системдүү 

мониторинг жүргүзүү 

Химия боюнча предметтик 

стандарт – окутуунун 

натыйжасы катары 

Ошондой эле химия предметинин окутуу стан-

дарты, окутуунун натыйжасы катары предметтик 

компетенттүүлүктөрдүн калыптануу деңгээлдери, 

баалоо ыкмалары жана формалары такталды. 

Химия предметтинин стандарты билим берүү-

нүн аймактарында ядролук баалуулуктарды эске алуу 

менен предметин көздөгөн максатын жана мазмундук 

тилкелерди турмуштук муктаждыктарга карата танда-

лып алынды. 

Химия предмети боюнча билим берүү төмөнкү-

дөй төрт мазмундук тилке боюнча ишке ашырылат: 

Демек, мектепте химия предмети боюнча билим 

берүү төмөнкүдөй төрт мазмундук тилке боюнча иш-

ке ашырылат: 

 

Жогоруда айтылгандардын негизинде, химия 

предмети боюнча компетенттик негизде билим берүү-

нү уюштуруу үчүн алгач окуучулардын кызыгуусун, 

жөндөмүн, шыгын аныктап алуу, андан кийин ошого 

жараша дифференцирлеп окутуу бир кыйла натый-

жалуу болуп эсептелет. 

Компетенттик негизде окутууну көбүнчө натый-

жага негизделген окутуу деп да аташат. Демек, мын-

дай окутууда ар бир окутулган сабактын натыйжасы 

ачык байкалып турушу зарыл. Ошондуктан, бүгүнкү 

химия мугалими: «менин окуучуларым химия боюнча 

мына буларды үйрөндү, буларды билди, буларды 

жасай алат, алган билимин мындайча колдоно алат» 

деп так жана ишенимдүү айта алгыдай болушу зарыл. 

Мында сабактын максаты да, натыйжага негизделип 

түзүлүшү керек. Учурда аралыктан окутууда ONLINE 

режиминде жүргүзүлгөн сабактар аркылуу, студент-

терге түйүндүү компетенттүүлүк жана предметтик 

компетенттүүлүктөр жөнүндө маалыматтарды жетки-

рүү ишке ашууда. Окутуудан күтүлүүчү натыйжалар-

ды алдын ала аныктап алуу өзгөчө маанилүү маселе. 

Окутуудан күтүлүүчү натыйжаларды аныктап алууда 

төмөнкүдөй талаптар эске алынууга тийиш [3]: 

- мектептин жана мугалимдин мүмкүнчүлүгүнө 

ылайык келиши керек, т.а. мектептин материалдык-

техникалык базасы жана мугалимдин кесиптик ком-

петенттүүлүгү натыйжаны камсыз кылууга жетиштүү 

болушу керек. 

- окуу материалдары окуучунун жаш өзгөчөлү-

гүнө, психологиялык, физиологиялык мүмкүнчүлүгү-

нө ылайык келиши керек, т.а. оптималдуу окуу жүктө-

мүн түзүү зарыл; 

- күтүлүүчү натыйжа баалангыдай болушу керек, 

б.а. окутуунун жыйынтыгын баалоонун критерийлери 

алдын ала иштелип чыгышы зарыл. 

Бул талаптар натыйжага негиздеп же компетент-

тик негизде окутууну уюштуруу үчүн баарынан мур-

да окутуунун мазмунун модернизациялап туруунун 

зарылдыгын белгилеп турат. 

Кесиптик педагогикалык билим берүү система-

сында мугалимдин кесиптик компетенттүүлүгүн 

өнүктүрүү процесси төмөнкү компоненттерди кам-

тыйт:  

 мугалимдин кесиптик педагогикалык ишмердүү-

лүккө даярдыгын калыптандыруу;  

 окутуучунун кесиптик педагогикалык ишмердүү-

лүккө мотивациясы; 

 жаңы билим, билгичтик, шык, кесиптик тажрыйба 

алуу; 

 жеке сапаттарын өркүндөтүү;  

 мугалимдин практикалык кесиптик педагоги-

калык иши. 

Э.Г. Злотников жана Ю.Ю. Гавронская эмгекте-

ринде химия предметинин компетенттүүлүгү химия-

лык билим берүү чөйрөсүндө ийгиликтүү кесиптик 

ишмердүүлүк үчүн зарыл болгон химиялык билим-

«Химиянын таанып билүү методдору»

« Химиялык реакция»

«Заттарды жана химиялык реакцияларды 

турмушта колдонуу»

«Зат»

дерди жана көндүмдөрдү айкалыштырат, анын курам-

дык бөлүктөрү катары тѳмѳнкүлѳрдү белгилешкен 

[4]: 

1) теориялык химиялык билим жана аны билим 

берүү процессинде окуучуларга өткөрүп берүү мүм-

күнчүлүгү; 

2) теориялык химиялык билимдерди кырдаал-

дарда колдоно билүү: химиялык маалыматты чечме-

лөө, химиялык кубулуштарды жана заттардын касиет-

терин түшүндүрүү, химиялык маселелерди чечүү; 

3) химиялык лабораторияда тажрыйба иштерин 

жүргүзүү, демонстрациялык эксперимент жүргүзүү 

(реалдуу жана виртуалдык), химиялык кубулуштарды 

жана касиеттерди байкоо жана өлчөө, алынган экспе-

рименттин натыйжаларын каттоо, иштеп чыгуу жана 

түшүндүрүү көндүмдөрү жана жөндөмдөрү. 

Химия мугалиминин кесиптик өз алдынча өнү-

гүү процесси төмөнкү баскычтардан турат [5]: 

1) кесиптик жана жеке муктаждыктарын билүү, 

алардын өнүгүү жолдорун өзүн-өзү болжолдоо; 

2) алардын кесиптик муктаждыктарынын неги-

зинде аң-сезимдүү максаттарды коюу; 

3) өзүн-өзү тарбиялоо жана өзүн-өзү тарбиялоо 

иштеринин этаптарын, иштин күтүлүп жаткан натый-

жаларын түзүп, ар бир этапта белгилүү бир милдет-

терди чечүү зарылдыгын аныктоо; 

 4) өзүн-өзү тарбиялоо жана өз алдынча тарбия-

лоо иштерин жүзөгө ашыруунун методдорун жана ка-

ражаттарын тандоо; 

5) өзүн-өзү аң-сезимдүү иштеп чыгуу, өзүн-өзү 

уюштуруу, өзүн-өзү контролдоо жана өзүн-өзү түзө-

түү; 

6) өзүн-өзү баалоо жана өзүн-өзү тарбиялоо 

ишин өркүндөтүү. 

Химия мугалиминин кесиптик компетенттүүлү-

гүн калыптандыруу процесси аң-сезимдүү өз ал-дын-

ча өнүгүүгө негизделген жана төмөнкү шарттарда ий-

гиликтүү жүзөгө ашырылат:  

1) андрагогика, аксиология, синергетика, ыраат-

туулук жана интегративдүүлүк, интегралдык методо-

логия жана инсандык-активдик мамилелердин прин-

циптерине негизделген кошумча кесиптик педагоги-

калык билим берүү тутумунун динамизми; 

 2) үч компоненттин бирдиги катары: кесиптик 

өзүн-өзү өркүндөтүүнү стимулдаштыруу - өзүн-өзү 

тарбиялоо, өзүн-өзү тарбиялоо жана жетишүүгө түрт-

кү берүү; 

3) химия мугалимдеринин предметтик химиялык 

компетенттүүлүгүн калыптандыруунун методдору-

нун жана технологияларынын жыйындысын аныктоо 

жана ишке ашыруу; 

4) химия мугалимдеринин кесиптик компетент-

түүлүгүн калыптандырууга көмөктөшкөн башкаруу-

чулук таасирлердин жолдорун аныктоо. 

Жогорудагы саналып өткөндөрдүн баары келип 

эле, мугалимдин инсандык факторлорун б.а анын хи-

мия предметин окутуудагы ишине жана окуучуларга 

болгон рефлексиясын, мотивациясынын канчалык 

деңгээлде калыптангандыгын аныктайт [5]. 

Мугалимдин кесиптик компетенттүүлүгүнүн ка-

лыптануу процессинин эффективдүүлүгү, анын ке-

сиптик ишмердүүлүктө ийгиликтерге жете билүү мо-

тивациясынын өнүгүшү б.а. химияны окутууда маз-

мундук-ишмердүүлүк мамилени ишке ашырууда ак-

тивдүү позицияда болушу, рефлекциянын өнүгүшү 

менен аныкталат. 

